
      «Հայաստանի Հանրապետության ոչ նյութական մշակութային ժառանգություն»    

          էլեկտրոնային կայքէջի (www.int-heritage.am)  գործարկման
     «Երիտասարդական ակումբների դաշնություն» ՀԿ-ն ՀՀ մշակույթի նախարարության աջակցությամբ 2016 թ. ընթացքում հաջողությամբ գործարկել է «Հայաստանի Հանրապետության ոչ նյութական մշակութային ժառանգություն» կայքէջը: Ստեղծվել է նոր կայք, վերականգնվել ու նոր կայքում տեղադրվել են ՀՀ ոչ նյութական մշակութային ժառանգության վերաբերյալ բազմաթիվ նյութեր, ինչպես նաև իրականացվել է կայքի տեխնիկական սպասարկումը: Ս. թ. մայիսին մեկ տարով երկարաձգվել է կայքի դոմեյնի և հոսթինգի ժամկետը:
     Նշյալ կայքէջը ՀՀ ոչ նյութական մշակութային ժառանգության տեղեկատվական համակարգ է, որը համապարփակ տեղեկատվություն է ապահովում ոչ նյութական մշակութային արժեքների (բնագավառի, տեղայնացման, տարածման շրջանի, դրանց կրողների, ձևավորման նախադրյալների, ժամանակաշրջանի, աղբյուրներում եղած հիշատակությունների, կենսունակության, գործառույթների, պատմական, մշակութա​յին, տնտեսական, հասարակական նշանակության պահպանվածության, զարգացում​ների ու փոփոխությունների, էթնոմշակութային և այլ առանձնահատկությունների), ինչպես նաև ոչ նյութական մշակութային ժառանգության բնագավառի իրավական, նորմատիվային և այլ փաստաթղթերի մասին:
Ծրագրի անվանումը
«Հայաստանի Հանրապետության ոչ նյութական մշակութային ժառանգություն» (www.int-heritage.am) էլեկտրոնային կայքէջի գործարկում
Ծրագիրն իրականացնող կազմակերպության անվանումը
«Երիտասարդական ակումբների դաշնություն» ՀԿ 

Ծրագրի իրականացման վայրը, ամսաթիվը

Առաջիկա յոթ ամիսների ընթացքում 
Ծրագրի նպատակը

Ծրագրի հիմնական նպատակն է շարունակել կայքէջի տեխնիկական սպասարկումը, նյութերի տեղադրումն ու թարմացումը, ինչպես նաև դրանց թարգմանությունը ռուսերենով և անգլերենով, տեղադրումը և տարածումը սոցիալական ցանցերում:

«Հայաստանի Հանրապետության ոչ նյութական մշակութային ժառանգություն» կայքէջի գործարկման կարևորությունը պայմանավորված է ՅՈՒՆԵՍԿՕ-ի 2003 թ. «Ոչ նյութական մշակութային ժառանգության պաշտպանության մասին» կոնվենցիայի, «Ոչ նյութական մշակութային ժառանգության մասին» ՀՀ օրենքի և ՀՀ կառավարության 2010 թվականի սեպտեմբերի 3-ի «Ոչ նյութական մշակութային արժեքների նույնականացման, փաստաթղթավորման, պահպանության և տեղեկատվության փոխանակման կարգը ու ոչ նյութական մշակութային արժեքի վկայագրի ձևը հաստատելու մասին» N 1173–Ն որոշման պահանջների կատարմամբ:
Ծրագրի ակնկալվող արդյունքները
1. Հայկական ոչ նյութական մշակութային ժառանգության վերաբերյալ հասարակության իրազեկության բարձրացում, ճանաչելիության ապահովում և տեղեկատվության տարածում. 
2. Հայկական ոչ նյութական մշակութային ժառանգության ծրագրերի, նախագծերի և միջոցառումների վերաբերյալ տեղեկատվության ապահովում.

3. Հայկական ոչ նյութական մշակութային ժառանգության միջազգային հանրահռչակում.

4. ՅՈՒՆԵՍԿՕ-ի 2003 թ. «Ոչ նյութական մշակութային ժառանգության պաշտպանության մասին» կոնվենցիայի, «Ոչ նյութական մշակութային ժառանգության մասին» ՀՀ օրենքի և ՀՀ կառավարության 2010 թվականի սեպտեմբերի 3-ի N 1173–Ն որոշման պահանջների կատարում:
